CAETANO VELOSO 

(2 de xullo)

É o autor de “Tropicalia” a canción que bautizou o movemento coñecido como tropicalismo dende Brasil a todo o mundo.

Nacido en Bahía, o 7 de agosto de 1942, CAETANO VELOSO amósase dende pequeno esperto ó ambiente cultural que o rodea, e no 1960 trasládase á cidade de El Salvador. Comezou tocando a guitarra no 1964 influído por Joao Gilberto, o inventor da bossanova, pero pronto buscou o seu propio lugar xunto os non menos lexendarios Gilberto Gil, Tom Zé e os irmáns Gal Costa e María Bethania, cos que realizou concertos memorables tanto en Río de Janeiro como en Sao Paulo.

De todo aquelo xurdiu unha curiosa mestura de bossanova e pop internacional que se deu a coñecer como o movemento tropicalista.

“Felicidad, felicidad”, “Domingo en el Parque” ,“Tropicalia” e tantas outras cancións mesturaban a poesía coa música, o tradicional coa vangarda, o popular co erudito e o rural co urbán... Nembargantes, aquel movemento viuse truncado cando Caetano e Gilberto foron arrestados polas súas ideas liberais, o que os levou a exiliarse a Londres en 1969.

En 1976 CAETANO VELOSO recorre Brasil con “Dóces bárbaros”, un grupo no que militaban os seus vellos amigos, Gal, Gil e Bethania. Na década dos oitenta sae o seu primeiro recopilatorio de éxitos.

GORAN BREGOVIC

(15 de xullo)

A música de GORAN BREGOVIC está inspirada no máis salvaxe e vivo folclore balcánico, ó que sabe dotar dunha perspectiva contemporánea, froito do seu pasado como membro dun dos grupos máis coñecidos do rock iugoslavo.

Nacido en Saraievo, de nai ortodoxa serbia e pai católico croata, estudiou violín nos anos 60 no Conservatorio de Saraievo, e sendo aínda un adolescente comeza a tocar en restaurantes pezas inspiradas na música folclórica do seu país.

Nos anos 70 crea o seu primeiro grupo de rock, Bijelo Dugme, que edita en 1974 o seu primeiro disco, que o converte nunha estrela do rock no seu país. Nesa época, a  música era o único xeito de expresar a disconformidade co sistema sen rematar na cadea por elo. Durante quince anos ó frente do grupo, Goran realizou numerosas xiras polo país, e chegou a ser un ídolo da mocidade. 

A mediados dos 70, coñece a Emir Kusturica, que comezaba a súa carreira como cineasta e tocaba o baixo nun grupo punk. Ámbolos dous fixéronse grandes amigos, e máis tarde, coincidindo co mellor intre na traxectoria de Goran, Emir foi a Checoslovaquia para continuar os seus estudios na prestixiosa Escuela de Praga.

A finais dos 80, GORAN BREGOVIC decide disolver o grupo, con que tiña vendido millóns de discos no seu país, e Emir Kusturica chámao para que compoña a música da súa película El tiempo de los gitanos. É entón cando BREGOVIC se atopa coas súas raíces balcánicas e comeza a explorar a música dos zíngaros, unha das súas pasións  debido á súa falta de preocupación por seguir un modelo determinado é á súa facilidade para introducir na súa música todo o que lles gusta, sexa unha harmonía española ou un ritmo turco. 

O disco aparece en 1990, e iníciase a partir de entón unha una fructífera colaboración entrambos, que continúa con Arizona Dream e Underground. A coincidencia na súa actitude vital é o que fai que a fórmula funcione. Tal como di Bregovic, un dos acertos das películas de Emir é amosar a vida tal e como é, chea de buratos, indecisións e imprevistos. Deste xeito, a música de Goran Bregovic é así insustituible no peculiar universo de Emir Kusturica.

GORAN BREGOVIC vive agora en París e traballa en Belgrado, onde creou un estudio de gravación. Nas súas recentes recopilacións é salientable a mestura de sintetizadores con instrumentos e voces tradicionais, así como a fusión de polifonías búlgaras, melodías zíngaras, fanfarrias balcánicas, inspiración pop e sonoridades electrónicas. Entre as bandas sonoras que compuxo figuran títulos como La reina Margot, Toxic affair ou María, hija de su hijo.
Un dos seus discos máis coñecidos é Ederlez. Canciones para bodas y funerales, que recolle a tradición, propia dos funerais ortodoxos, de beber e cantar. Por iso, a música parece leda e triste ó tempo. 

A música de GORAN non fora interpretada en vivo ata 1995, nos que tocou cunha banda de dez músicos tradicionais, cun coro de 50 persoas e unha orquestra sinfónica. 

En 1998 dá o seu único concerto dese ano en España, o Festival Pirineos Sur, onde foi recoñecido como o mellor artista de toda a programación. En 1999 realizou unha xira por varias cidades españolas cunhas críticas inmellorables que o consagraron como o artista máis importante da música actual. Ese mesmo ano participou no XIX Seminario Internacional de Jazz y Flamenco organizado polo Taller de Musics de Barcelona, que finalizou cunha Master Class multitudinaria na praza da catedral de Barcelona e en 2000 actuou no Festival Internacional de Música Castillo de Ainsa e nos festivais de Navarra, cun éxito sen precedentes no noso país.

NOITE DE ZARZUELA

(19 de xullo)

A compañía do Teatro Calderón de Madrid escenificará dúas zarzuelas: “Agua, azucarillos y aguardiente” e “La Gran Vía”.

A compañía nace no Teatro Calderón, no que se teñen realizado o longo da súa historia numerosos estrenos e reposicións líricas.

A unión de varios profesionais de acreditada importancia no eido teatral e lírico como Alejandro Colubi, José Antonio Isastorza e Nieves Fernández, de Sevilla, fixeron posible a posta en pé de zarzuelas coma “Agua, azucarillos y aguardiente” e “La Gran Vía”, consideradas as obras máis representativas do maestro Chueca.


A compañía do Teatro Calderón chega a Vigo baixo a dirección musical de José Antonio Irastorza, mentres que da dirección escénica vaise ocupar Antonio Ramallo. A responsable do ballet e coreografía será María  Carrasco.

“AGUA, AZUCARILLOS Y AGUARDIENTE” é un retrato do Madrid de finais do século XIX, mentres que “LA GRAN VIA” naceu da chirigota popular.

TAMARA

(26 de xullo)

Unha voz madura e os boleros de sempre foron suficientes para que TAMARA, unha moza de quince anos, fose catapultada a unha fama súbita. Ambas cousas, voz e melodías de onte xuntáronse armoniosamente en Gracias, o seu primeiro disco, que foi producido por Bebu Silvetti. 

TAMARA naceu en Sevilla, no seo dunha familia musical, xa que o seu avó era o cantante Rafael Farina. 

As primeiras cancións que interpretou a artista foron de películas de Walt Disney pero tamén se sentiu moi atraída polo dramatismo da canción mexicana que cantaban Rocío Dúrcal, Luis Miguel ou Ana Gabriel. 

A moza deuse a coñecer gracias á televisión, e concretamente ó programa de talentos que presentaba  Bertín Osborne. O público pronto quedou fascinado pola forma de interpretar de TAMARA,  que obtivo o terceiro posto. 

O ano seguinte volveu participar no mesmo concurso, e naquela ocasión optou por interpretar temas de Laura Pausini. O éxito estivo tamén garantido, e unha compañía sevillana ofreceulle a posibilidade de gravar a primeira canción cando tiña doce anos.

Tres anos despois, en 2000, a sevillana grava o seu primeiro disco de boleros, Gracias, que  cautivou ó público español, e que pronto traspasou as nosas fronteiras, obtendo tamén un grande éxito en Estados Unidos e Latinoamérica, onde a apodaron como "la niña prodigio del bolero". 

Temas como “Un Mundo Raro”, “Si Nos Dejan” ou “Si Dios Me Quita La Vida”, catapultaron a TAMARA á fama internacional, coa axuda do productor Bebu Silvetti.  En poucos anos, a cantante tén obtido numerosos premios, como á mellor artista revelación, o Ondas e estivo nominada para os Grammy Latinos. Os seus traballos discográficos, ademáis, vendense por millóns. Con Abrázame, o seu terceiro disco, mantense fiel ós seus principios pero introduce un novo estilo, reinventa o bolero e comeza unha viaxe a novos portos.

LOS DE ABAJO

(28 de xullo)

Unha agrupación mexicana que interpreta salsa, cumbia, reggae e ska, todo elo combinado con funk, rap e rock. Iso é Los de abajo, unha banda que iniciou a súa traxectoria en 1992, progresando dende a escena clandestina ata realizar un convenio coa prestixiosa marca comercial Luaka BOP Label.


Partidario do movemento zapatista, o grupo LOS DE ABAJO gañou este ano un World Music Award na categoría de música americana e seguen traballando cunha entrega total que se traduce nunha poderosa posta en escena.

ELIADES OCHOA Y EL CUARTETO PATRIA

(28 de xullo)

ELIADES OCHOA Y EL CUARTETO PATRIA atopáronse en Santiago de Cuba en 1978, cando o cabecilla, Francisco Pancho Cobas solicitou a Eliades que liderara o grupo, que viña de perder a Rigoberto Echeverría.


ELIADES comezou a tocar a guitarra con 6 anos, e dende moi novo ocupou un lugar respetable na Trova Cubana, antes incluso de pertencer ó Quinteto Oriental e ó Septeto Típico. 


O CUARTETO PATRIA naceu da substancia mesma do son do oriente cubano, e nos últimos traballos Eliades Ochoa e o grupo apostaron por seguir mantendo vivo o espírito de sempre, escollendo cancións antigas e novas ó tempo. Sons de monte adentro, boleros desgaxados e briosas guarachas xúntanse nos seus traballos.

TRIO MOCOTÓ

(29 de xullo)

Perante a década dos sesenta o mundo cambiaba rápidamente baixo o feitizo do rock and roll, e a xeración hippie. No Brasil foron uns tempos políticamente difíciles, acompañados dunha enorme efervescencia na escena musical.


Nese contexto, un pequeño clube de Sao Paulo,  “O Jogral” reune a xornalistas, músicos, compositores, escritores, estudantes e bohemios en torno á boa música. Alí, ó redor de Jorge Ben uníronse tres percusionistas: Nereu Gargalo á tamborina; Fritz Escovao á cuica e Joao Parahyba ó estraño instrumento chamado timba. Este movemento converteuse nunca marca persoal das sesións entre Jorge Ben e o xoven trío, e propiciu o nacemento dun novo estilo, que máis tarde foi coñecido coma “sambarock”.


Así, entre cancións de xogo e humor, grandes cantidades de improvisación e armonías que oscilaban entre a bossanova e a música negra foi como xurdiu o TRÍO MOCOTÓ, que agora é redescuberto por DJ´s e productores de todo o mundo.

CHICO CESAR

(29 de xullo)

CHICO CÉSAR é a estrela con maior proxección da música pop brasileira dende 1996. Algúns non dudan en comparalo con Caetano Veloso pola súa poesía e o seu xeito de cantar, pero as súas excelentes e coloridas actuacións teñen máis dunha influencia do pop africano. O seu éxito radica en saber reunir o remuíño de ideas de Brasil, dándolles un formato universal.


CHICO é un artista de Catolé do Rocha, un pequeño pobo do interior ó nordeste de Paraíba, e pode ser considerado un étnico conectado, un nativo nun espacio ilimitado que intencionadamente se move entre Okinava e Aquidauana.

LA CABRA MECANICA

(30 de xullo)

No ano 1983 comeza a despuntar en varios garitos de Madrid o grupo Maleza, que xuntaba a tradición da rumba catalana e madrileña, e ese foi o antecedente de LA CABRA MECÁNICA. O seu fundador, Miguel A. Hernando “Lichis” reuniu en Lavapiés un fato de amigos xunto ós que traballou camo baixista profesional.


Pouco despois, o nome de LA CABRA MECÁNICA comeza a soar con forza nos mintireiros musicais, gracias a unha música mestiza e promiscua e a unhas letras sinceras. Varias discográficas interésanse entón pola banda, que finalmente opta por Dro East West para gravar o seu primeiro traballo Cuando  me suenan las tripas.


En 1999, apenas dous anos máis tarde, gravan o segundo disco, o polémico Cabrón, un álbum anticomercial cunha acidez corrosiva.


En xuño do 2001 sae a venta o seu terceiro traballo, Vestidos de domingo, do que venden máis de 100.000 copias vendidas, o que lles permitirá dar 253 concertos e obter o premio da música o Autor Relevación.

JUANES

(1 de agosto)

Dende moi pequeno o colombiano Juan Esteban Aristizábal Vázquez, JUANES,  amosouse interesado pola música. Con influencias de sons tan dispares coma os tangos de Gardel, a música de Silvio Rodríguez ou Jimmy Hendrix, forma Ekhymosis, o seu primeiro grupo musical, no que tocaba a guitarra ó tempo que levaba a voz cantante.

Despois de oito anos xuntos e de cinco discos gravados o grupo disólvese e JUANES dá os seus primeiros pasos como solista.


En 1998, afincado en Los Ángeles, atópase co productor arxentino Gustavo Santaolalla e con Aníbal Kerpel, cos que dá forma ó que no futuro sería o seu primeiro disco en solitario, un traballo con rock, funk, salsa e vallenato... e que consegue oito nominacións ós Grammy e tres galardóns.


O seu seguinte traballo, Un día normal, conta coa producción de Gustavo Santaolalla e está gravado no seu estudio en Los Angeles.

MACEO PARKER

(9 de agosto)

MACEO PARKER naceu en Kingston, Carolina del Norte en 1943, dentro dunha grande familia musical. Seus pais cantaban Gospel no coro da igrexa e o seu tío formaba parte do grupo The Blue Notes.

MACEO aprendeu a tocar o saxo ós 8 anos, mentras os seus irmáns, Melvin, de 9 anos, e Kellis, de 10, elixiron a batería e o trombón respectivamente. Os tres creceron influídos polos seus heroes musicais: Hank Crawford, Cannonball Adderley e King Curtis. 

En 1962 MACEO empezou a súa carreira musical, que alternaba cos estudios. Nesa época empezou a xirar tocando para músicos como Marvin Gaye e Ben E. King. Dous anos despois entrou a formar parte da banda “salvaxe” de James Brown xunto a seu irmán Melvin. Foi a etapa na que empezou a realizar largas xiras e a gravar discos.

Nas actuacións Brown rendía honores ó seu saxofonista cando gritaba "Maceo blow your horn", e MACEO PARKER soplaba frases afiadas, puñetazos capaces de derribar muros.

Despois MACEO soplou o seu saxo coa aristocracia dos funkateiros, a Rubber Band de Bootsy Collins e os circos de George Clinton.

Desde 1990 capitalizou esas experiencias cunha proveitosa carreira coma solista, sen  renunciar a colaborar con admiradores como Brian Ferry, Dee-Lite, Keith Richards, Anni di Franco, Candy Dulfer, Red Hot Chili Peppers ou 10.000 Maniacs, e con colegas da música negra coma Prince, Temptations, De La Soul., Kenny Neals, Phil Upchurch e Bernie Worrell.

LOS SUAVES

(13 de agosto)

Por agora ninguén é capaz de descifrar por que unha banda como Los Suaves pode levar un nome que nada ten que ver co efecto que causa a súa música. Tal vez por iso os irmáns Domínguez escolleron un bo día, na cidade das Burgas, o nome co que teñen acadado un éxito indiscutible.

Los Suaves xurde da iniciativa dos tres irmáns Domínguez, que levaban a música no sangue, e daquela formación inicial quedan tan só o vocalista, letrista e líder, Yosi, e o baixista, Charly. A ausencia do terceiro irmán superouse coa presencia doutros dous guitarristas, que deixaron a súa  impronta na banda: o rítmico Ramón "Moncho" Costoya e o solista de color Hermes Alogo Mebuy. Pouco tempo despois o batería Angel "Gelo" Barrio integrouse ó grupo, de xeito que o quinteto quedou asentado.

Cun inicio musical que xiraba en torno a Thin Lizzy, o primeiro gran golpe de sorte chégalles nun concerto celebrado en A Coruña en 1981, actuando como teloneiros de Los Ramones. Un ano máis tarde gravan o seu primeiro disco, Esta vida me va a matar, pero aínda tiveron que esperar sete anos e dous traballos máis ata chegar ó emblematico terceiro disco, que os lanzou ó éxito Ese día piensa en mí.

A fichaxe pola discográfica independiente Edigal foi outro intre importante nos albores de Los Suaves, que no ano 1987 tamén facían realidade o sono de acercarse por primeira vez a Madrid, para actuar na sala En Vivo de Fuenlabrada. 

Nos primeiros anos Los Suaves empezan a crear ese ambiente axeitado para montar unha fiel base de afecionados. A finais dos oitenta gravan un doble álbum en directo en Madrid e Barcelona, amosando que o tirón popular da banda era innegable e imparable.

En 1991  prodúcese a entrada do guitarrista solista Alberto Cereijo, que contribúe a dar un carácter máis forte ó son da banda, algo que se constata desde o primeiro momento na gravación do traballo Maldita sea mi suerte.

 
Algo máis de dez anos despois a vida de Los Suaves tense transformado profundamente, coa fichaxe pola multinacional Polygram, campañas interminables de cidade en cidade, unha notable mellora da producción dos discos,... e moita pasión polo rock and roll. 

Confirmada xa coma unha gran banda, o gran talismán de Los Suaves segue a ser Yosi, quen, ademais de compositor da música e cantante, é o autor das letras. Aí é onde deben buscarse tódalas respostas ós interrogantes que se poidan plantexar acerca do éxito da banda, afianzado na espectacular entrega que xeneran os seus concertos.

Os textos de Yosi son profundos, sinceros, persoais... As súas letras son algo máis que cancións, auténtica poesía. A morte, as mulleres e o rock subxacen na maior parte dos temas. 


PRIMAL SCREAM

(7 de agosto)

Bobby Gillespie, cantante de PRIMAL SCREAM, creou o grupo cando tocaba a batería con The Jesus and Mary Chain. A banda nace en Glasgow, con Andrew Innes e Robert Young, vellos amigos de Gillespie, a principios dos 80, cando empezan a producir ritmos espontáneos apaleando un par de tapas de cubos de lixo. 

O seu álbum de debut foi Sonic flower groove. En 1985 cambiaron o seu estilo hacia un son máis achegado ó pop dos 60. En 1991 publicaron Screamadelica, o máis aclamado de Primal Scream ata o de agora, inspirados polo movemento acid-house e incorporando novas músicas e sons. O disco recolle centos de críticas favorables e válelles o Mercury Music Prize.

No seu álbum de 1994 Give out, but don’t give up, achegáronse ó son dos Rolling Stones, que completaron con certos toques de funk, e en 1997 editaron Vanishing point. 

Agora voltan con Exterminator, un disco que fala dun mundo cheo de violencia, o odio e a enfermidade.

PRIMAL SCREAM rematou en Londres a gravación do seu sexto álbum de estudio, un disco que produciron eles mesmos e para o que contaron con importantes colaboracións nas mesturas: David Holmes, Brendan Lynch, Kevin Shields, Hugo Nicholson e The Chemical Brothers, responsables da versión principal do single “Swastika eyes”. 

En 2002 aparece Evil heat, o seu último traballo, que mantén a forza e a contundencia sonora do seu predecesor.

